
ᑐᓴᕈᑎᓕᕆᔩᑦ ᐱᓇᓱᕝᕕᖓ ᐱᓇᓱᐊᖃᑎᖃᓲ ᐃᓗᓐᓇᒍ ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓂ ᐊᓯᖏᓐᓂᓗ ᐱᓇᓱᕝᕕᓂᑦ 

ᐸᕐᓀᓱᑎ ᓄᐃᑕᐅᕙᓪᓕᐊᒋᐊᓕᓐᓂ ᐱᓇᓱᐊᕐᑕᐅᓲᓂ ᑲᑎᕕᒃᑯᓄ, ᐱᒍᑦᔨᓂᐅᒋᐊᖃᓲᓂ ᐱᕙᓪᓕᕈᑎᑦᓴᖏᓐᓂ 

ᓄᓇᕕᒻᒥᐅᑦ. ᑐᓴᕈᑎᓕᕆᔨᒃᑯᑦ ᐊᑯᓐᓂᖓᓃᑦᑎᐅᓲᑦ ᐊᓪᓚᕕᐅᑉ ᓯᓚᑖᓃᑦᑐᓂ ᐃᓗᐊᓃᑦᑐᓂᓗ 

ᑐᓴᐅᒪᖃᑦᑕᐅᑎᑎᑦᓯᓯᐊᕐᓱᑎ. ᐱᒍᑦᔨᔨᐅᔪᒍ ᐃᓄᓕᒫᕐᓯᐅᑎᓂ, ᖃᕆᑕᐅᔭᕐᑎᒍ ᑐᓴᕈᑎᓕᕆᕕᐅᑦᓱᑕ 

ᐊᓯᒋᐊᓪᓚᖏᓐᓂᓗ ᐱᓇᓱᐊᕐᑕᐅᔪᓂ ᓄᓇᕕᓕᒫᒥ, ᑐᑭᒧᐊᑦᑎᓯᔨᐅᑦᓱᑕ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐱᒍᑦᔨᓂᖏᓐᓂ 

ᐱᓇᓱᐊᕐᑕᐅᔪᓂᓗ. ᑐᓴᕈᑎᓕᕆᔨᒃᑯ ᐱᖓᓱᐃᓂ ᐅᖃᐅᓯᕐᓂ ᑐᓵᔨᖃᓲᖑᒻᒥᔪ ᐱᒍᑦᔨᓱᑎᑦ. ᖃᕆᑕᐅᔭᕐᑎᒍᓗ 

ᓄᑕᐅᓯᓕᖏᓐᓇᓱᑎ, ᐱᓇᓱᑦᑎ ᖃᕆᑕᐅᔭᕐᑎᒍ ᐱᑐᑦᓯᒪᑎᑦᓱᒋ, ᐊᓯᖏᓐᓄ ᐱᑐᑦᓯᒪᑎᑦᓱᒋ ᖃᕆᑕᐅᔭᕐᑎᒍ 

ᑕᑯᑦᓴᐅᓲᓂᑦ.  

 

1. ᑐᓴᕈᑎᓕᕆᔨᒃᑯᑦ ᐱᓇᓱᐊᕐᑕᖏᑦ-ᐃᓗᓐᓈᒍᑦ  

▪ ᐱᓇᓱᐊᕐᑕᐅᐸᓪᓕᐊᔪ ᑐᑭᓯᓇᓕᕐᑎᓱᒋᑦ, ᐋᕐᕿᒋᐊᕐᑕᐅᖃᑦᑕᓯᒪᔪ ᑐᓵᔨᖃᕐᓂᑎᒍ ᐊᓪᓚᑕᐅᓯᒪᔪ 

ᕿᒥᕐᕈᑕᐅᓂᖏᑦ ᐊᕐᕌᓂᓂᑌ ᑲᑎᕕᒃᑯᓂ  ᓄᓇᕕᒥᐅᓗ ᐳᓖᓰᒃᑯᖏᓐᓂ ᑐᓴᕐᑎᓯᒍᑏᑦ ᐱᔭᕇᕐᓯᒪᓕᕐᑐᑦ. 

ᓄᐃᑎᑕᐅᖑᓱᑦᑐ ᐃᓂᓪᓚᑕᐅᐸᓪᓕᐊᓂᖏ ᑐᓴᕐᑎᓯᕈᑏᑦ. ᐊᒥᓲᓕᕐᑎᑕᐅᓗᑎ ᐊᑐᐊᒐᐅᓂᐊᕐᑎᓗᒋ, 

ᖃᕆᑕᐅᔭᕐᑎᒍ, ᑕᕐᖀᑦ ᖃᑦᓯᓀ ᐊᓂᒍᕐᐸᑕ ᐊᑐᐃᓐᓇᐅᒐᔭᕐᑐ ᑲᑎᕕᒃ ᓄᓇᓕᓕᒫ ᑲᕙᒪᖓᑕ ᐳᓖᓰᒃᑯᓗ 

ᓄᓇᕕᒻᒥ ᐱᒍᑦᔨᔩᑦ ᑐᓴᕐᑎᓯᒍᑎᖏ ᐊᑐᐃᓐᓇᐅᖑᓱᑦᑐ. 

▪ ᐱᖓᔪᒋᒻᒥᔭᖓ ᓄᓇᕕᒻᒥᐅᑦ ᓂᐱᖏᑦᑕ ᐊᑐᐊᒐᓕᐊᕆᓲᖏᑦᑕ, ᓄᓇᓕᓕᒫᓄᓕᖓᔪ ᕿᒥᕐᕈᐊᕋᑦᓭ  

ᐊᑐᐃᓐᓇᐅᓛᓕᕐᑐᑦ ᓄᓇᓕᓕᒫᓅᔭᕐᑕᐅᓗᑎᑦ ᐱᓇᓱᐊᕈᓰᑦ ᐊᓂᒍᕐᐸᑕ. ᕿᒥᕐᕈᐊᓕᐊᕆᔭᐅᓲ 

ᑲᑎᖕᖓᒍᑕᐅᖃᑦᑕᓯᒪᔪᓂ ᐊᓯᖏᓪᓗ ᑐᓴᕋᑦᓭᑦ ᓄᓇᕕᒻᒥᐅᓄ ᑎᑭᓯᓇᓕᕐᑎᓯᒐᓱᐊᕐᓱᑕ ᓴᐳᒻᒥᒍᓯᕗᓐᓂ 

ᐱᒍᑦᔨᓂᕗᓐᓂᓗ ᓄᓇᓕᓕᒫᓄ ᑲᕙᒪᐅᑦᓱᑕ. ᖃᕆᑕᐅᔭᕐᑎᒍ ᐊᑐᐃᓐᓇᐅᖑᓱᑦᑐ ᐃᓂᓪᓚᑕᐅᑦᓯᐊᕇᑐᐊᕐᐸᑕ. 

▪ ᒫᓐᓇᐅᓂᖓᓂ, ᑐᓴᕈᑎᓕᕆᔨᖁᑎᕗ, Rocio Valencia, ᐅᖄᓕᒪᖃᑎᖃᖃᑦᑕᖏᓐᓇᑐ ᐊᓪᓚᑎᒋᔭᐅᔪᓂ 

ᑮᓇᐅᔭᓕᕆᔨᖁᑎᒋᔭᐅᔪᓂ ᑲᑎᖕᖓᔩᑦ ᐊᓪᓚᕕᖏᓐᓂ ᐱᓇᓱᑦᑎᓂ ᑐᑭᒧᐊᑦᑎᓯᔨᖏᓐᓂᓗ ᓄᓇᓕᐅᔪᓂ 

ᓄᐃᑦᓯᒐᓱᐊᒧ ᓴᓇᕐᕈᑕᐅᒐᔭᕐᑐᓂ ᐊᐱᕆᐅᑎᑦᓴᓂ ᐃᓂᓪᓚᖓᑦᓯᐊᖁᔨᒧ ᑐᓴᐅᒪᖃᑎᒌᑦᓯᐊᒋᐊᖃᕐᓂᒥ 

ᑐᖕᖓᕕᓕᐅᕐᓂ (ᐅᑦᑑᑎᒋᓗᒍ, ᖃᕆᑕᐅᔭᒃᑯᑦ, ᓈᓚᐅᑎᒃᑯᓗ) ᐃᑲᔪᕐᓯᒐᔭᕐᑐ ᑲᑎᖕᖓᔩᑦ ᐊᓪᓚᕕᖏᓐᓂ 

ᓄᓇᓕᐅᔪᓂ. ᐆᑦᑐᕋᐅᑎᐅᒋᐊᖕᖓᑐ ᓴᓪᓗᒥᐅᑦ, ᑰᒃᔪᐊᕌᐱᒻᒥᐅᑦ ᐊᒻᒪᓗ ᑰᒃᔪᐊᒥᐅᑦ ᐊᑐᐃᓐᓇᕈᕐᑎᑕᐅᔪ 

ᐃᓚᐅᓛᕐᑎᓗᒋ ᐃᓱᒪᒎᕐᓂᐅᔪᓂ ᑐᓴᐅᒪᖃᑎᒌᑦᓯᐊᕈᓯᐅᒍᓐᓇᕋᔭᕐᑐᓂ ᐱᒍᑦᔨᓂᕐᓂ. ᑐᕌᒐᖃᕐᓱᑕ 

ᐱᕙᓪᓕᕈᑎᑦᓴᓂ ᐱᒍᑦᔨᓂᕐᒥ ᑲᑎᖕᖓᔨᖁᑎᐅᔪᑦ ᐊᓪᓚᕕᖏᓐᓂ ᑐᓴᐅᒪᖃᑦᑕᐅᑎᑦᓯᐊᒋᐊᖃᕐᓂᒥ 

ᑭᖕᖒᒪᓇᕐᑐ ᓇᑭ ᕿᓂᕐᑕᐅᒍᓐᓇᕋᔭᒋᐊᖏᓐᓂ, ᓇᓪᓕᐊᒍᓪᓗ ᐋᕐᕿᒋᐊᕐᓂᑕᖃᒋᐊᖃᕐᒪᖔ ᐱᓇᓱᐊᕐᑐᑦ 

ᐃᓕᓴᕐᑕᐅᒋᐊᑦᓯᐊᒋᐊᖃᕐᒪᖔᑕᓗ. 

▪ ᑕᒪᓐᓇᐅᓂᖓᓂ, ᑐᓴᕈᑎᓕᕆᔨᒃᑯᑦ ᐱᓇᓱᐊᖃᑎᖃᕐᓯᒪᔪ ᑲᑎᕕᒃ ᓄᓇᓕᒫᑦ ᑲᕙᒪᖓᑕ ᐱᓇᓱᕝᕕᖏᓐᓂ 

ᖃᓄᕐᑑᕈᑎᖃᕐᓱᑎ ᐋᕐᕿᒋᐊᕐᑕᐅᒋᐊᓕᓐᓂ, ᒪᑯᓂᖓ: 

o ᓄᐃᑦᓯᓗᑎ ᑕᑕᕐᓱᕋᑦᓴᓂ ᓯᓚᑎᑦᓴᓂ ᑲᑎᕕᒃᑯᑦ ᓴᓇᒻᒪᓕᐊᕆᓯᒪᔭᖏᓐᓂ ᑐᖕᖓᕕᖃᕐᓗᑎ, 

ᐱᓇᓱᕝᕖᑦ ᓱᓇᐅᓂᖏᓐᓂ, ᐱᓇᓱᑦᑏᑦ ᑌᔭᐅᒍᓯᖏᓐᓂ ᐊᓯᖏᓐᓂᓗ ᐱᔪᑦᓴᐅᔮᕐᑐᓄ 

ᐊᑐᐃᓐᓇᒍᑎᑦᓴᓂ ᐱᓇᓱᐊᖃᑎᒌᓐᓂᑯᑦ 

o ᐱᓇᓱᐊᖃᑎᖃᕐᓗᑎ ᐊᑯᓂ ᐊᑕᓚᖓᔪᒥ ᐱᓇᓱᒐᓕᕆᔨᒃᑯᓂ ᑐᓴᐅᒪᑎᑦᓯᓯᐊᓂᕐᒥ 

ᐃᓕᓴᕐᑕᐅᒍᓐᓇᑐᓂ, ᐃᓚᒋᒻᒥᔭᖓ ᓴᓇᔩᑦ ᐃᖏᕐᕋᑎᑕᐅᓂᖓ, ᐱᔪᓐᓇᖁᖔ ᐱᓇᓱᐊᕐᑕᐅᓂᖏᑦ 

ᓴᓇᔭᐅᒋᐊᑦᓯᐊᓂᖓ, ᓄᐃᑦᓯᓂᕐᑕᖃᕐᓗᓂ ᓄᓇᕕᒻᒥ ᐱᓇᓱᒐᑦᓴᓂᑦ  

o ᐱᖕᖑᐊᓂᓕᕆᓂᕐᒥ ᐱᓇᓱᕝᕕ ᐱᓇᓱᐊᖃᑕᐅᔪ ᑐᓴᕈᑎᓕᕆᔨᓐᓄ ᓴᐳᒻᒥᓂᐊᕐᓗᑎ ᐃᓕᖏᓐᓗ 

ᓄᓇᕕᒻᒥᐅᑦ ᑯᐯᒥᐅᓂ ᐃᓚᐅᓛᕐᑐ 2026 ᐅᑭᐅᕐᑕᑐᒥᐅ ᐱᖕᖑᐊᓂᕐᔪᐊᖏᓐᓂ. 

ᑐᓴᕐᑎᓯᒍᑕᐅᒌᕐᓯᒪᓕᕐᑐ ᐃᓚᖓᓗ ᓴᕝᕕᒥᐅᑕᑦᓴᒥ ᑕᕐᓴᓕᐅᕐᓂ ᓄᓇᕕᒻᒥ ᐅᑭᐅᕐᑕᑐᒥᐅ ᑯᐯᒥ 

ᐃᓕᖏᑦ ᑐᑦᑕᕕᒃᑰᕈᑕᐅᓯᒪᓕᕐᓱᓂ ᓯᐱᓰᒃᑯᑦ ᑕᓚᕖᓴᒃᑯᓗ ᐅᕙᒍ-ᑯᑎᒍ. 

o ᑲᔪᓯᔪ ᓄᑕᐅᓯᓕᕐᑕᐅᓂᖓ ᐊᑭᑐᔪᕐᒥᐅᓂ ᐊᓐᓇᐅᒪᒍᑏᑦ ᐊᑭᑭᓪᓕᒋᐊᕈᑎᖏᑦ ᐱᓇᓱᐊᕐᑕᐅᓲ 

ᑐᑭᓯᓇᓕᕐᑎᓯᒍᑎᖏ 2026 ᑐᓴᐅᒪᑎᑦᓯᓯᐊᕐᓂᑯ ᓄᐃᑕᐅᑦᓯᐅᑎᒋᖑᓱᑦᑐ ᓭᓂᕐᑕᐅᒌᕐᓯᒪᑐᐊᕈᑎ, 

ᐊᒥᓱᓂ ᐊᕐᕌᒍᕐᓂ ᑲᔪᓯᑎᑕᐅᒋᐊᓪᓚᓂᐊᕐᑎᓗᒋ ᐊᖏᖃᑎᒌᕈᑕᐅᓯᒪᔪ ᑯᐯᑉ ᑲᕙᒪᖓᓄᑦ 

o ᐱᓇᓱᐊᖃᑎᖃᕐᓱᑕ ᐱᓇᓱᑦᑐᓕᕆᔨᒃᑯᓂ ᐊᑯᓂ ᐊᑕᓚᖓᔪᓂ ᓈᓚᐅᑎᒃᑯᑦ ᖃᕆᑕᐅᔭᕐᑎᒍᓪᓗ 

ᑲᖏᕐᓱᔪᐊᕐᒥᐅᓂ ᑐᓴᐅᒪᑎᑦᓯᒍᑎᖃᕐᓱᑕ ᔭᓄᐊᕆᐅᑎᓪᓗᒍ  12-14  ᐳᓛᕐᑕᐅᓂᕆᓚᐅᔭᖏᓐᓂ 

ᑲᓇᑕᒥ ᑯᐯᒃᑯᓂᓗ ᐱᒍᑦᔨᔨᓄᑦ 

o ᓄᐃᑦᓯᐸᓪᓕᐊᔪᒍ ᑲᑎᖕᖓᔨᒃᑯᑦ ᓂᕈᐊᕐᑕᐅᒍᒪᐅᑎᖏᓐᓂ ᑐᓴᐅᒪᖃᑦᑕᐅᑎᑦᓯᐊᓂᕐᒥ ᖃᐅᔨᓴᕐᓂᒥ 

ᐊᕙᑎᓕᕆᓂᕐᒥ ᓴᐳᒻᒥᒍᑎᑦᓴᓂ ᐊᕐᕌᒍᕐᓅᓕᖓᔪᓂ 2021-2027 ᐱᐅᒃᑯᑎᓂ ᐊᐅᓚᑦᓯᓂᕐᒥ 

ᐸᕐᓀᒍᑏᑦ, ᑐᓴᕈᑎᓕᕆᔨᒃᑯ ᑐᑭᓯᓇᓕᕐᑎᓯᒍᑎᑦᓴᓂ ᐊᑭᓐᓇᒥᐅᑕᓕᐅᖑᓱᑦᑐ, ᓈᓚᐅᑎᒃᑯᓗ 

ᑐᓴᕐᓴᑎᑦᓯᓗᑎ, ᖃᕆᑕᐅᔭᕐᑎᒍᓗ ᐊᐱᕐᓲᔭᕐᓗᑎ ᐃᓕᑦᓭᒍᑎᓂ ᑕᑯᑦᓴᐅᑎᑦᓯᖑᓱᑦᑐ ᐊᐅᓚᔪᑦᑎᒍ 

ᑕᑯᓐᓇᕋᑦᓴᓂ. 

o ᑲᔪᓯᑎᑦᓯᓱᑕ 150-ᐅᖓᑖᓂ ᑐᓵᔨᖃᒋᐊᓕᓐᓂ, ᕿᑎᕐᖃᐅᑉ ᐅᖓᑖᓃᑦᑐ ᑐᑭᒧᐊᑦᑕᐅᓱᑎ ᑐᓵᔨᓄ 

ᐊᑕᓐᓂᐅᕕᑦᓴᒥ ᐸᐅᓗᓯ ᐸᐱᑲᑦᑐᒃ. ᑐᓵᔨᖃᕐᓂᕗ ᐱᕙᓪᓕᐸᓕᐊᔪᑦ, ᐱᔭᕇᕐᓯᒪᑦᓱᑎ 

ᖃᕆᑕᐅᔭᕐᑎᒍ ᐅᖃᐅᓯᓕᕆᐅᓰᑦ ᐊᑦᔨᒌᑦᓕᕐᑎᐸᓪᓕᐊᑎᑦᓱᒋ ᐱᓪᓗᒍᒋᐊᖃᕐᓂᖏᓐᓂ, 

ᖃᐅᑕᒫᕐᓯᐅᑎᐅᒍᓪᓘᓱᓂᒐᓴ ᐅᖃᐅᓯᑐᐃᓐᓇᓂᑦ, ᓱᒡᒍᐃᔭᐃᓂᕐᒨᓕᖓᔪᓗ 

ᐅᖃᐅᓯᕐᑖᐸᓪᓕᐊᓕᑌᓐᓇᑐ ᐃᓄᒃᑎᑐᑦ, ᖃᓪᓗᓈᑎᑐ ᐅᐃᒌᑎᑐᓗ. 

 

2. ᓇᐅᓕᒫᕐᓯᐅᑎᓂ ᖃᕆᑕᐅᔭᕐᑎᒍ ᑐᓴᕐᑎᓯᒍᑏᑦ  

ᑕᒪᓐᓇᐅᑎᓪᓗᒍ, ᑐᑭᒧᐊᑦᑎᓯᔩᑦ ᐱᓇᓱᕝᕕᖓ ᖃᕆᑕᐅᔭᕐᑎᒍ ᑐᓴᕐᑎᓯᒍᑕᐅᒐᔭᕐᑐᓂ ᐊᐅᓚᑦᓯᔩᑦ 

ᑐᓴᕋᑦᓴᓂ ᓄᐃᑦᓯᖃᑦᑕᓚᐅᕐᑐ ᖃᕆᑕᐅᔭᕐᑎᒍ ᓈᓚᐅᑎᒃᑯᓗ.   

▪ ᒫᑭ ᐃᒪᕐᓚᓗ ᔫᐱ ᑕᕐᕿᐊᐱᓪᓗ ᐃᓕᑕᕆᔭᐅᒍᑎᑖᕐᖃᒦᒃ ᐊᑕᓂᐊᓘᑉ ᓵᓕ ᐱᖓᔪᖓᓂ ᐅᔭᒥᑦᑖᓱᑎᑦ 

King Charles III Coronation medals (ᔭᓄᐊᕆ 19 ᐊᒻᒪ 20) 

▪  ᑲᑎᕕᒃ ᓄᓇᓕᓕᒫ ᑲᕙᒪᖓ ᓴᐳᒻᒥᓯᐊᕐᑐ ᐃᓄᒃᔪᐊᒥᐅᓂᑦ, ᐃᓄᓕᒫᓂ ᐃᓱᒪᒎᕐᓂᑕᖃᕐᑎᓯᕐᓱᑎᓗ 

ᐱᑦᓱᖃᑦᑕᐅᑎᓂᕐᓂ ᐋᓐᓂᑎᖃᑦᑕᐅᑎᓂᕐᓂ  (ᑏᓯᒻᐱᕆ 23) 

▪  ᐃᓄᒃᔪᐅᒥᐅ ᓯᕗᓕᕐᑎᖓ ᐅᖃᐅᓯᑦᑕᖃᓚᐅᔪᔪ ᐹᐱ ᐃᐳ ᐱᓂᕐᓗᓂᐅᓚᐅᔫᑉ ᒥᑦᓵᓄᑦ (ᑏᓯᒻᐱᕆ 22) 

▪ ᐊᑭᑐᔪᓂ ᓴᐳᒻᒥᒍᑏᑦ, ᑮᓇᐅᔭᕐᓂ ᐱᕙᓪᓕᒋᐊᕈᑎᑦᓭ ᓄᓇᓖᓪᓗ ᐃᓂᓪᓚᖓᐅᓯᑦᓴᖏᓐᓂ ᑲᕐᖓᓱᐃᓃᑦ 

ᑲᑎᖕᖓᔩᑦ ᑲᓲᒪᒍᑎᒋᖃᑦᑕᑕᖏᑦ  (ᑏᓯᒻᐱᕆ 19) 

▪ ᐅᑭᐅᒃᑯ ᐃᒻᒪᖃᐅᑎᑦᓴᓂ ᐊᑐᐃᓐᓇᐅᒍᑏᑦ ᑕᑕᕐᓱᕋᑦᓭᑦ ᑲᑎᖕᖓᔩᑦ ᐊᓪᓚᕕᖏᓐᓂ  (ᑏᓯᒻᐱᕆ 5) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑐᓴᕐᑎᓯᒍᑎᒋᓚᐅᔪᔭᖓ ᑎᒃᑯᐊᓯᓂ ᐳᓖᓰᑦ ᐊᖓᔪᕐᖃᑕᕐᖃᒥᖓᓂ 

ᓄᓇᕕᒻᒥ ᐳᓖᓰᑦ ᐱᒍᑦᔨᔨᓐᓂ (ᓅᕙᒻᐸ 28) 

▪ ᐊᕐᕌᒍᑕᒫᕐᓯᐅᑏᑦ ᖃᒥᑎᕆᔩᑦ ᐊᖓᔪᕐᖄᖏᑦᑕ ᑲᓲᒪᓂᖓ ᐱᓇᓱᒋᐊᑦᓯᐊᖃᑎᒌᓐᓂᑯᑦ ᐱᒋᐅᕐᓴᒋᐊᓪᓛᓂᕐᓗ 

ᖃᒥᑎᕆᒋᐅᕐᓴᓂᕐᒥ ᐃᑯᐊᓚᒥ ( ᓅᕙᒻᐸ 26) 

▪ ᓄᑖᑦ ᖃᒥᑎᕆᐅᑏᑦ ᓄᓇᒃᑯᔫᑦ ᓄᓇᓕᓐᓅᔭᕐᑕᐅᓯᒪᓕᕐᑐ ᓄᓇᕕᒻᒥᐅᓄᑦ ᐊᑦᑕᓈᕐᑐᒦᑦᑌᓕᓂᕐᒥ 

ᓲᖑᓯᒋᐊᕐᓂᒧᑦ (ᓅᕙᒻᐸ 19) 

▪ ᐊᑯᓂ ᐊᑕᓚᖓᔪᓂ ᐱᓇᓱᒐᕐᓂ ᑲᑎᒪᓂᐊᕈᓯ ᓄᐃᑦᓯᓯᒪᔪ  ᒫᑦᔨ 2025 ᖃᓄᕐᑑᒋᐊᓪᓚᕈᑎᑦᓭᑦ ᓄᐃᑕᐅᓯᒪᔪᑦ  

(ᓅᕙᒻᐸ 19) 

ᑐᑭᒧᐊᑦᑎᓯᔨ ᐱᓇᓱᐊᖃᑎᖃᕐᓯᒪᔪ ᐃᓗᓐᓈᒍ ᑐᑭᒧᐊᑦᑎᓯᔨᒥᑦ ᐊᓪᓚᕕᒻᒥ ᐊᒻᒪᓗ ᐳᕐᑐᓂᕐᓴᒥ 

ᐊᔪᕿᒋᐊᕆᔨ ᐱᓪᓗᑯᒋᐊᓕᓐᓂ ᑮ ᔮᖕᑯ Guy Yango  ᑐᑭᒧᐊᑦᑎᓯᔨ ᐅᖄᔭᐅᒋᐊᓕᓐᓂ ᑕᑕᕐᓱᑕᐅᒋᐊᓕᓐᓂᓗ 

ᐃᑦᓯᕙᐅᑕᒧᑦ ᒫᑭ ᐃᒪᕐᓚᒧᑦ ᐊᓯᖏᓐᓄᓗ ᑲᑎᕕᒃᑯ ᐅᖄᔨᖓᓄ ᓯᐱᓰᒃᑯᑎᒍ ᑕᕐᕋᒥ ᑐᑦᑕᕕᒃᑯᑦ CBC 

North Tuttavik, ᓄᓇᑦᓯᐊᕐᒥ ᐱᕙᓪᓕᐊᔪᑦ Nunatsiaq News, ᓈᓚᐅᑎ ᑲᓇᑕᒥ Radio-Canada ᐊᒻᒪᓗ 

ᑕᕐᕋᒥᐅᑦ ᓂᐱᖓᑦ Taqramiut Nipingat (TNI). ᑐᓴᕈᑎᓕᕆᔨᒃᑯ ᐊᑐᐃᓐᓇᕈᕐᑎᐸᓪᓕᐊᓕᐅᒥᖃᑦᑕᑐ 

ᑭᐅᔭᐅᑦᓴᓂᕐᐸᑕ ᐅᖃᐅᓯᑦᑕᓄ ᐊᐱᓲᑎᑦᓴᓄᓗ ᑐᓴᐅᒪᑎᑦᓯᓂᕐᒨᓕᖓᔪᓂ ᑯᐯᒃᑯᓗ ᑲᓇᑕᓕᒫᒥᓪᓗ 

ᐊᐱᕐᓲᑎᖓᕈᒪᔪᓂ ᓯᓚᑎᑦᑎᓄ ᑐᓴᕐᓴᐅᒐᔭᕐᑐᓂ. 

ᒪᓐᓇᒋᐊᓪᓚᐅᒥᔪ, ᑲᒪᖏᓐᓇᓲᖑᔪᒍ ᖃᕆᑕᐅᔭᕐᑎᒍ ᑐᓴᐅᒪᑎᑦᓯᒍᑎᓂ ᑲᑎᕕᒃᑯᓄ ᐱᒻᒪᕆᐅᔪᓂ, 

ᓀᓈᕐᓯᒪᔪᓂ ᑲᑎᖕᖓᔩᓄ ᑐᓴᕐᑎᓯᕈᑎᖃᓲᖑᑦᓱᑕ, ᓄᓇᕕᒻᒥᐅᓄᓗ ᐊᓪᓚᕕᖁᑎᖏᓐᓄ, ᑲᑎᕕᐅᑉ 

ᐱᓇᓱᕝᕕᖏᒐᓴ.  

 

3. ᖃᕆᑕᐅᔭᕐᑎᒍ ᐃᓅᖃᑎᒌᕈᑏᑦ, ᖃᕆᑕᐅᔭᕐᑎᒍ ᐱᑐᑦᓯᒪᖃᑦᑕᐅᑎᓃᑦ ᐱᓇᓱᑦᑏᓗ ᓯᓚᑎᖏ 

ᖃᕆᑕᐅᔭᕐᑎᒍ  

ᑐᓴᕈᑎᓕᕆᔩᑦ ᐱᓇᓱᐊᓲᑦ ᐱᓇᓱᕝᕕᐅᔪᓂ ᑲᑎᕕᒃᑯᓂ ᑐᑭᓯᓇᓕᕐᑎᓯᒍᑎᓂ, ᐊᑐᐊᕐᓗᒋ ᑐᑭᓯᓇᑲᓪᓚᒌᕐᑐᓂ 

ᖃᕆᑕᐅᔭᕐᑎᒍ, ᐃᓅᖃᑎᒌᕈᑏᑦ ᖃᕆᑕᐅᔭᕐᑎᒍᓪᓗ ᐱᓇᓱᑦᑏᓗ ᓯᓚᑎᖏᑦ ᐊᓪᓚᕕᐅᒍᓐᓇᓂᖏᑦ 

ᑐᖕᖓᕕᖃᕐᓱᑎ. ᑕᒪᓐᓇᐅᑎᓪᓗᒍ: 

▪ ᖃᕆᑕᐅᔭᓕᕆᐅᑎᒻᒪᕆᕗᑦ, Sol Han, ᓄᐃᑦᓯᓯᒪᓕᕐᑐ ᐊᕙᑏᑦ 20 ᐅᖓᑖᓃᑦᑐᓂ ᐱᓇᓱᒐᑦᓴᓂ 

ᓄᐃᑕᐅᕐᖃᒥᓂ ᖃᕆᑕᐅᔭᕐᑎᒍ ᐃᓅᖃᑎᒌᕈᑏ ᐊᑐᕐᓱᒋᑦ; ᓄᐃᑦᓯᓱᑎᓗ ᓄᓇᓕᓕᒫᑦ ᐱᓇᓱᐊᕐᑕᖏᓐᓂ, 

ᐃᓕᒌᑦᑎᑐᓂ ᓄᓇᕕᒻᒥ ᑯᐯᒃᑯ ᑕᕐᕋᖓᓂ ᐅᑭᐅᒃᑯ ᐱᖕᖑᐊᓂᕐᔪᐊᓂᖓᑕ ᐸᕐᓇᑕᐅᓂᖓᓂ, ᓄᓇᕕᒻᒥᓗ 

ᓴᓂᓕᐅᑦᓭᓕᓂᕐᒥ ᐊᑐᒋᐊᓪᓛᕈᓐᓇᑐᓂ, ᑖᒫᓃᒃᑯᑦ ᖃᕆᑕᐅᔭᓕᕆᕕᖏᑦᑕ ᐱᒍᑦᔨᓂᖓ. ᑲᑎᖕᖓᔨᒃᑯᑦ 

ᐃᒪᑦᓯᐊᓕᕆᓂᖓᑕ ᖃᐅᔨᓴᕐᑕᐅᓂᖏᑦᑕ ᖃᓄᐃᓕᖓᓕᕐᓂᖏᓐᓂ, ᐳᓖᓯᒃᑯᓗ ᓄᓇᕕᒻᒥ ᐱᒍᑦᔨᔩᑦ 

ᐱᓇᓱᐊᕐᓂᖏᑦ. ᐱᓇᓱᑦᑏᑦ ᖃᕆᑕᐅᔭᕐᑎᒍ ᓯᓚᑎᖏᑦᑕ ᐃᓕᑕᕆᔭᐅᓂᕐᑖᑎᑦᓯᓂᕐᒥ ᐅᓂᒃᑳᑐᑦ, 

ᐱᓇᓱᕝᕕᒥᓗ ᖃᕆᑕᐅᔭᕐᑎᒍ ᐅᐃᕖᓴᕐᑕᐅᑌᓕᒍᑏᑦ, ᑯᐯᒥᓗ ᐅᐃᒪᓇᕐᑐᑕᖃᕐᓴᓂᕐᐸ ᖃᐅᔨᑎᑦᓯᒍᑏᑦ 

ᐆᑦᑐᕋᕐᑕᐅᓂᕆᓯᒪᔭᖓᑦᑕ ᖃᓄᐃᓕᖓᓕᕐᓂᖓ. 

▪ ᑲᑎᕕᐅᑉ ᖃᕆᑕᐅᔭᕐᑎᒍ ᐃᓅᖃᑎᒌᕈᑏᑦ ᓄᐃᑕᑎᓕᕐᐸᓕᐊᑐᐃᓐᓇᑕᕗᑦ ᓄᓇᓖᑦ ᐅᓂᒃᑲᐅᓯᑦᓴᖏᓐᓂ 

ᑕᑯᑦᓴᐅᑎᑦᓯᓕᐅᒥᑦᓱᑕ ᓱᔪᕐᑕᖃᓕᕐᒪᖔᓗ, ᑐᓴᐅᒪᖃᑦᑕᐅᑎᑦᓯᐊᓕᐅᒥᓂᕐᒥ ᓄᐃᑦᓯᓱᑕ, 

ᐱᑐᑦᓯᒪᖃᑦᑕᐅᑎᑦᓱᑕ ᑐᖕᖓᕕᒋᔭᑦᑎᓂ. ᑕᒪᓐᓇᐅᑎᓪᓗᒍ, ᖃᕆᑕᐅᔭᕐᑎᒍ ᐃᓅᑲᑎᒌᕈᑎᓂ 

ᐱᓇᓱᐊᕐᑎᒋᓚᐅᔪᔭᕗ ᐅᔮᐳᑦ ᑰᔩᓕ Robert Greeley, ᐃᓚᐅᖃᑦᑕᓚᐅᔪᔪ ᓂᐱᓕᐊᖑᖃᑦᑕᓱᓂ 

ᓄᐃᑦᓯᓂᕐᑕᖃᕐᑎᓗᒍ ᐊᑦᔨᓕᐊᖑᓯᒪᔪᓂ, ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒐᓴ ᐱᓇᓱᐊᕈᓯᖁᑎᖓᓂ ᐅᓐᓂᑑᑏᑦ 

ᐳᕕᕐᓂᑐᒥ,  

ᐊᑐᒋᐊᓪᓛᓂᕐᓂᓗ ᐊᕙᑎᒧᑦ ᐱᐅᔪᓂ ᐱᕈᕐᑐᓴᕐᓂ ᑲᕐᖓᓱᐃᕈᑎᓂ ᐃᓄᒃᔪᐊᓂᒥ. ᑐᓴᕈᑎᓕᕆᔨᒃᑯᑦ 

ᓄᐃᑦᓯᓯᒪᒻᒥᔪᑦ ᖃᕆᑕᐅᔭᕐᑎᒍ ᐃᓅᖃᑎᒌᕈᑏᑦ ᐊᑐᕐᓱᒋᑦ ᑲᑎᕕᒃᑯᑦ ᐱᓇᓱᒐᑦᓴᖏᓐᓂ 

ᑕᑯᑦᓴᐅᑎᑦᓯᓱᑎᑦ, ᐃᓄᓕᒫᕐᓯᐅᑎᓕᕆᑦᓱᑎᓗ, ᑲᑎᕕᒃᑯᓗ ᐃᓕᑕᕆᔭᐅᕈᑎᑖᕈᑎᖏᓐᓂ 

ᑕᑯᑦᓴᐅᑎᑦᓯᓱᑎ ᐊᑕᓂᐊᓘᑉ ᓵᓕᐅᑉ ᐱᖓᔪᖓᓂ ᐅᔭᒥᑦᑖᑎᑕᐅᔫᓐᓂᒃ   King Charles III 

Coronation medals, ᓄᓇᕕᒻᒥᓗ ᓯᓚᓐᓂᐊᑎᓂ ᖃᓄᕐᑑᕈᑎᑦᓴᐅᓲᓂ. 

▪ ᑐᓴᕈᑎᓕᕆᔨᒃᑯᑦ ᐱᓇᓱᐊᖃᑎᖃᑦᓭᓇᕐᑐᑦ ᐋᕐᕿᒋᐊᕈᑎᑦᓴᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᖃᕆᑕᐅᔭᕐᑎᒍ ᓯᓚᑎᖓᓂ, ᐱᓇᓱᑦᑏᑦ ᓯᓚᑎᖏᓐᓂ ᐊᓪᓚᕕᐅᒍᓐᓇᑐᓂ ᖃᕆᑕᐅᔭᕐᑎᒍᓪᓗ 

ᐃᓅᖃᑎᒌᕈᑕᐅᓲᓂ ᑐᖕᖓᕕᓕᕐᑐᐃᓱᑎᑦ. ᐱᐅᓯᓕᕐᑎᕆᓂ ᑲᔪᓯᑦᓭᓇᕐᑐ ᐱᕙᓪᓕᓯᒪᔪ 

ᐃᑉᐱᒋᑦᓯᐊᕋᓱᐊᕐᑕᖏᑦ ᐃᓂᓪᓚᖓᐅᓯᐅᒋᐊᓖᑦ, ᐱᓇᓱᕝᕕᓂ ᐱᓇᓱᐊᖃᑎᖃᕐᓱᑕ ᐃᓗᓐᓈᒍ 

ᐱᔭᕇᕐᓯᒪᖁᔨᒧᑦ ᐃᓗᓕᑕᕆᒋᐊᓕᖏᓐᓂ. ᑐᕌᒐᖃᕐᓱᑕ ᐱᑐᑦᓯᒪᑦᓯᐊᓕᐅᒥᓂᕐᒥᑦ, ᐃᖏᕐᕋᓯᐊᕐᑎᓯᓂᕐᒥ 

ᑐᑯᑦᓴᐅᑎᑦᓯᓯᐊᕐᓂᓂᑦ ᖃᕆᑕᐅᔭᕐᑎᒍ ᓯᓚᑎᕗᓐᓂ ᕿᒥᕐᕈᑐ ᓇᐅᑐᐃᓐᓀᑦ ᑐᑭᓯᓇᓕᕐᑎᓯᒪᑦᓯᐊᑐᓂ 

ᑕᑯᖁᑦᓱᒋᑦ. 

 

4. ᑲᑎᕕᒃᑯ ᓱᓂᕆᖃᑦᑕᓯᒪᓕᕐᑕᖏ ᓴᐳᒻᒥᓂᖏᓪᓗ   

ᑕᒪᓐᓇᐅᑎᓪᓗᒍ, ᑐᑭᒧᐊᑦᑎᓯᔨ ᐳᕕᕐᓂᑐᓕᐊᓚᐅᔪᔪᖅ ᑲᑎᕕᒃᑯ ᐱᓇᓱᐊᕐᑕᖓᑕ ᐃᓚᒋᒻᒥᔭᖓᓂ 

ᓯᕗᓕᕐᑎᖓᓂ ᑲᑎᖕᖓᔨᖏᓐᓂᓗ ᑲᓲᒪᖃᑎᖃᕐᓱᓂ, ᐄᐊᓐ ᓚᕗᕆᓂᐅᕐ Ian Lafrenière, ᑯᐯᒃᑯ ᑐᕐᖃᑕᕐᕕᖓ 

ᑭᒡᒐᑐᕐᑎ ᐃᓄᑐᐃᓐᓇᓂᑦ ᐊᓪᓚᓂᓗ Québec Minister Responsible for Relations with Inuit and First 

Nations. 

 

ᐱᓇᓱᑦᑏᑦ 

 

  

ᐊᑎᖓ ᐱᓇᓱᒐᖓ ᓯᓚᑎᖓ 

Denis Abbott 

ᑎᓂᔅ ᐋᐸᑦ 

Director 

ᑐᑭᒧᐊᑦᑎᓯᔨ 

dabbott@krg.ca 

ext 2250 

Rocio Valencia 

ᕈᑭᐅ ᕙᓕᓐᓯᐊ 

Communications Officer 

ᑐᓴᕈᑎᓕᕆᔨ 

rvalencia@krg.ca  

ext 2383 

Jean Barcelo 

ᔮᓐ ᐹᐅᓯᓗ 

Communications Officer 

ᑐᓴᕈᑎᓕᕆᔨ 

jbarcelo@krg.ca  

ext 2400 

Jonathan L’Heureux 

ᔮᓇᓴᓐ ᐃᓪ ᕿᐅᕆᐅᕐ 

Graphic Developer 

ᖃᕆᑕᐅᔭᕐᑎᒍ ᓄᐃᑦᓯᔨ 

jlheureux@krg.ca 

ext 2396 

Paulusie Papigatuk 

ᐸᐅᓗᓯ ᐸᐱᑲᑦᑐᒃ 

Senior Translator 

ᑐᓵᔩᑦ ᐊᑕᓐᓂᐊᕕᖓ 

ppapigatuk@krg.ca  

Sol Han 

ᓱᓪ ᖄᓐ 

Web Master 

ᖃᕆᑕᐅᔨᓕᕆᔨᒻᒪᕆ 

shan@krg.ca 

ext 2284 

Vacant 

ᐱᓇᓱᑦᑎᑕᖃᖏᑐᖅ 

Communications Coordinator 

ᑐᓴᕈᑎᓕᕆᕕᒻᒥ ᑐᑭᒧᐊᑦᑎᓯᔨ 

 

Vacant 

ᐱᓇᓱᑦᑎᑕᖃᖏᑐᖅ 

Social Media Officer 

ᖃᕆᑕᐅᔭᕐᑎᒍ ᐃᓅᖃᑎᒌᕈᑎᓕ ᑲᒪᔨ 

 

Vacant 

ᐱᓇᓱᑦᑎᑕᖃᖏᑐᖅ 

Communications Officer 

ᑐᓴᕈᑎᓕᕆᔨ 

